
Кафедрасының аға оқытушы.

Шығармашылықтарын шыңдады
БИЫЛ ӘЛЕМНІҢ КӨПТЕГЕН ЕЛДЕРІНДЕ РЕСЕЙДІҢ АТАҚТЫ ЖАЗУШЫЛАРЫНЫҢ БІРІ - ФЕДОР ДОСТОЕВСКИЙДІҢ 200 ЖЫЛДЫҚ МЕРЕЙТОЙЫНА ОРАЙ БІРҚАТАР ІС-ШАРАЛАР ҰЙЫМДАСТЫРЫЛДЫ. В. П. СУКАЧЕВ АТЫНДАҒЫ ИРКУТСК ОБЛЫСТЫҚ ӨНЕР МҰРАЖАЙЫ МАМАНДАРЫ БЕЙНЕЛЕУ ӨНЕРІ БОЙЫНША БАЛАЛАР АРАСЫНДА ХАЛЫҚАРАЛЫҚ БАЙҚАУ ЖАРИЯЛАДЫ. БАЙҚАУҒА РЕСЕЙ, ҚАЗАҚСТАН, ЭСТОНИЯ ЕЛДЕРІНЕН ӨНЕРПАЗ ӨРЕНДЕР ҚАТЫСТЫ.
Қазақстан тарапынан шығармашылық байқауды ұйымдастыруға Солтүстік Қазақстан облысының "Единение" ресейлік отандастар бірлестігі белсенді қатысқанын айтып өткен жөн. Петропавлдықтар өздерінің шығармашылық жұмыстарында Федор Достоевскийдің ұлы ағартушы, ғалым, зерттеуші Шоқан Уәлихановпен достық қарым-қатынаста болғанын жан-жақты ашып көрсетуге тырысты. Айтулы шарада жерлестеріміздің 1, 2 және 3 дәрежелі лауреат атанғаны қуантады.
Облыс орталығындағы Оқушылар сарайының “ЮНЕСКО клубы көркем өнер мектебінің оқытушылары, жоғары санатты ұстаздар Елена Царева мен Инна Рипачеваның еңбегі ерекше атап өтуге лайық. Қазылар алқасының шешімімен жерлес өрендер Мери Аршакян мен Александра Степичева - бірінші, Любовь Журавлева, София Добровольская, Дарья Родной - екінші, Лада Можаева, Таисия Гаан, Сивиль Шафаггатова үшінші орындарды алды. Байқау жұмыстарымен кез келген адам Иркутск облыстық өнер мұражайының ресми сайтында танысаалады.

